
 

Briavan von Vorsitzar von 24 bintmånat 2023 

 

Briaf nummar 
 

Ma redet vo: ’Z izta khent auzgemacht 

37 Åhevan di protzedùr zuarzogeba in dianst zo boroata 

zo traga un auzzogeba di pèst dahuam in laüt bodase 

håm ågevorst.  

 

1. Auzolega di protzedùr, lai dòpo zo haba gehöart 5 (vünf) operatör, asó 

azpe da khint khött in punkt boda nåkhint, zuarzogeba in sèlln bodaz 

tüan machante zaln mindar, azpe da khint khött in vorbort, in dianst zo 

boroata un zo traga di pèst dahuam vor di laüt vodar Zimbar 

Hoachebene boda håm ågevosrt, nå in art. 50 puachstabe e) von D. Gsz. 

36/2023 vod di sèèln auzgemacht von  art. 14 puachstabe  d) sotzail 

dianst un åndre gelaich boda soin augeroatet in di khlupp XIV gehenk 

dar européan direktif 2014/24/; 

 

2. Zo süacha 5 operatör zo rüava zo nemma toal dar protzedùr, zbisnen 

disan dar sèll bodase sa iz interesàrt o, in proportziong von laüt vo 

aniaglan kamòu vodar Hoachebene un asó: 

- 2 oparatör boda håm setz in kamòu vo Folgrait,  

- 2 in Kamòu vo Lavròu, 

- l in Kamòu vo Lusérn,  

darzuar: 

- Zbisnen in sèlln boda machan di arbat vo gastronomì (inngeschribet 

vor daz sèll boma sücht pitt disarn seltektziong: kòditze Ateco  56.10 

“Ristorént un zo khocha z’èzza”), 



- ma haltet kunt vo berda iz inngeschribet vo mearar zait in sektór von 

kòditze Ateco boda khint khött da obar; 

 

3. Åzonemma in skèm vodar lettar da gekhluppet  boma rüaft di vünf 

operatör darkhennt nå in sèll boda khint khött da obar zo nemma toal 

dar protzedùr zo haba zuargètt in dianst boma sait drå zo khöda  ; 

 

4. Zo khöda ke dar dianst bart khemmen zuargètt vor di zboa djar 2024-

2025, boda mage khemmen vornaügart vor åndre viar djar, zalante daz 

mindarste € 13,50 vor past, op un zua € 87.480,00, atz djar vor schiar 

6.480 pèst, åna IVA boda zuarsteat; 

 

38 Ånemmen in “mittarbat akòrd” zo arbata pittnåndar 

vor di altn drinn in Spazio Argento  . 

 

1. Åzonemma vor allz daz sèll boda khint khött in vorbort di khlupp da 

ågehenk “mittarbat akòrd” zo arbata pittnåndar vor di altn drinn in 

prodjèkt “Spazio Argento” khlupp boda iz in gåntzan toal vo disan 

provedimént un boda auzmacht di mittarbat zbisnen daz provintziàl 

Åmt vor di Gesunthait un di equipe  vo  Spazio Argento; 

 

2. Zo untarschraiba in Akòrd boma redet vor allz daz sèll boda khint khött 

in vorbort; 

 

3. Zo bestetega ke disar Akòrd bart varlérn sin atz 31 kristmånat 2026. 

Dòpo daz earst djar Toalkamòu un Åmt vor di Gesunthait bartnse 

vennen un bartn schaung bida bart soin eppaz zo mocha pezzarn nå in 

sèll boma hatt gesek auz pa djar; 

 

4. Zo lazza az saibe dar responsabile von Sektór zo tüana alz daz sèll 

boda bart soin mångl zoa azta bata khint auzgemacht vo disan 

Provedimént khemm getånt an pestn; 

 

 


